
Indicaziuns da persungas, funcziuns e professiuns ainten chesta lescha sa refereschan a tottas
schlattagnas, schinavant tgi sa resulta navot oter digl senn dalla lescha.

Validitad e scopo

Cumpetenzas e
controlla

Incumbensa digl
cumegn

Resalva digl dretg
superiour

I. Determinaziuns generalas

Art. 1

Chesta lescha vala pigl antier territori communal. Sa basond alla lescha
da biagier ed agl plan general d’avertura regla ella la furmaziun, igl
adiever, igl mantignamaint, la renovaziun e la finanziaziun digls
implants digl provedimaint d'ava scu er las relaziuns tranter igl cumegn
ed igls proprietaris d'implants privats tatgeas agl provedimaint d'ava
digl cumegn.

Art. 2
La suprastanza communala & responsabla per la controlla e I'execuziun
dalla lescha davart igl provedimaint d’ava.

La suprastanza communala po delegar I'execuziun dalla lescha u da
singulas incumbensas alla direcziun, a posts da sarvetsch interns u a
cumischungs communalas.

Art. 3

Igl cumegn adamplescha las incumbensas surdadas ad el dalla
confederaziun e digl cantun an connex cugl provedimaint d’ava.
Lotiers po el collaborar cun oters cumegns.

Igl cumegn construescha e magna en agen provedimaint d‘ava ed en
implant da hidrants. El peglia las maseiras necessarias per la protecziun
e siertad dall’ava da bever.

L'extensiun da spazi digl provedimaint d’ava communal e dalla reit
da hidrants sa drezza agl plan general d’avertura. La realisaziun
digls implants succeda tenor igls termins fixos aint igl program
d’avertura.

Igl cumegn survigilescha igls implants privats tatgeas alla reit
publica.

Art. 4

Schinavant tgi chesta lescha cuntigna nignas disposiziuns spezialas,
valan an general las prescripziuns dallas leschas da biagier digls
cumegns uriunds, resp. la lescha da biagier digl cumegn da Surses siva
dall’antrada an vigour da tala.

Resalvadas restan pinavant las prescripziuns vertentas digl dretg
federal e cantunal.

I. Provedimaint d’ava

Generalitads

Art. 5
Classificziun digls Igls implants digl provedimaint d’ava vignan classifitgias tenor lour
implants digl proprietaris an implants communals e privats.
provedlmalnt Implants communals en implants digl provedimaint d’ava construias e
d’ava ; / '
manos digl cumegn scu tschaffadas d’ava, tgombras d’ava, reservuars,
staziuns per la reducziun dalla pressiun, indrezs da pumpar, lengias pigl
provedimaint d‘ava e pigls hidrants, indrezs per ava da stidar, hidrants,
truaschs publicas.
Implants privats én igls implants digl provedimaint d’ava construias e
manos da privats scu lengias da colliaziun cun la tgesa, inclus indrezs
da farmada appartenentas (seras), ventils per la reducziun dalla
pressiun, lengias aint igl intern digls bietgs, truaschs privatas.
Igl cumegn magna en plan da cataster digls implants digl provedimaint
d'ava publics e privats, situos segl sies territori.
Art. 6
Obligaziun d’attatg Ainten la domena digl provedimaint d’ava communal on da neir
tatgeas ve dallas lengias publicas tot igls bietgs novs cun consum
d’ava. An cass extraordinaris po igl cumegn lubeir provedimaints
d’ava privats.
Bietgs ed implants existents on da neir tatgeas, schinavant tgi lour
attatg e raschunevel e surpurtabel. La suprastanza communala
fixescha igl termin digl attatg.
Per bietgs novs egl d’eriger en attatg provisoric per l'ava da
construcziun tenor directivas dalla suprastanza communala. Igl
attatg definitiv succeda durant la realisaziun digl bietg, an mintga
cass avant la retratga.
La lubientscha d’attatg vign concedeida ainten la procedura dalla
lubientscha da biagier.
Art. 7
Attatg La suprastanza communala definescha igl li e la speztga digl attatg.

Per regla egl d’eriger en agen attatg per mintga bagn immobigliar.
La suprastanza communala po decretar excepziuns u lubeir talas
sen dumonda. Tar partiziun da bagns immobigliars, po neir
prescretg en agen attatg per mintga part.

La suprastanza communala decida schi la colliaziun digls implants
privats cun chels publics 6 da neir exequeida digl cumegn u digls
petents.

Furmaziun ed adiever

Art. 8
Prancepi Attatgs ed installaziuns dastgan neir exequias angal da persungas
digl rom qualifitgeidas.

Tot igls implants digl provedimaint d’ava on da neir construias e
manos tenor las normas da construcziun e dalla tecnica digl
provedimaint d'ava rancunascheidas.

Schinavant tgi mantgan prescripziuns tecnias spezialas ainten
chesta lescha, decida la suprastanza communala aint igl rom dalla
procedura dalla lubientscha da biagier davart las disposiziuns
basignevlas. Ella s’orientescha lotiers allas normas e
recumandaziuns vertentas dallas associaziuns digl rom.

Art. 9

Collaudaziun La finiziun dallas lavours ve digls implants digl provedimaint d’ava,
0 da neir annunztgeida agl uffezi da biagier avant da cuvreir igl foss.
La suprastanza communala u ena dad ella incumbensada persunga
digl rom controllescha igls implants, an spezial I'execuziun digls
attatgs dallas lengias ve digl provedimaint d’‘ava public, ed
ordinescha ena reparaziun d’eventualas mancanzas.

Alla basa dalla lescha cantunala da geoinfurmaziun e dall’'ordinaziun
cantunala davart igl cataster da conducts on da neir registros tot
igls conducts ed implants appartenents sur tera e sot tera.
Schinavant tgi la situaziun digls implants digl provedimaint d’ava
realisos, an spezial igl decurs digls conducts, na vignan betg misiros
aint tar la collaudaziun, ¢ igl patrung da construcziun, sainza neir
intimo, d’inoltrar agl uffezi da biagier an terma da treis meis siva
dalla collaudaziun tot igls plans dall'ovra exequeida cun la posiziun
precisa da tot igls implants digl provedimaint d'ava.

Art. 10
Lengias d’'ava Per tot igls conducts d’ava dastga neir duvro angal material d’am-
prema qualitad, resistent alla pressiun d’ava da minimum 16 bars.

Tar igl attatg ve dalla lengia da cumegn 0 da neir installo ena sera,
tgi 0 da neir signeida cun ena tavla da sera. La sera furma ena part
dalla lengia d’attatg e stat an possess privat.

Lengias d’'ava ston neir messas sot tera da maniera tgi ellas na
schelan betg aint e neir manadas aint igl bietg.

Tar implants cumbinos d’ava da bever e d'ava d’adiever on da neir
pigleidas maseiras, per impedeir la reflussiun dall’ava d’adiever.

Art. 11
Cundiziuns da Schi la pressiun ainten la reit dalla lengia € mengia gronda, on da
pressiun neir installos ventils da reducziun tar I'antrada dalla lengia aint igl

bietg. Tot igls costs colliias cotras scu er donns, caschunos perveia
digl surpassamaint da chesta prescripziun, von a chint digl privat.

Cun igl consentimaint dalla suprastanza communala pon neir
pigleidas las maseiras basignevlas per augmentar la pressiun d'ava

ainten la reit, schi la pressiun d’ava na tanscha betg. Tot igls costs
colliias cotras von a chint digl privat.

Sperditas d’'ava on da neir annunztgeidas immediatamaintg agl
uffezi da biagier.

Art. 12
Installaziun da Ainten tot igls bietgs ed implants tatgeas agl provedimaint d'ava on
hidrometers da neir installos hidrometers tar I'antrada dalla lengia, an en li bagn

accessibel. Avant e siva igl hidrometer on da neir installadas seras.
Igl & scumando da retrer ava digl implant avant igl hidrometer.

An cass mutivos po la suprastanza communala deliberar proprietaris
da bietgs tatgeas agl provedimaint d’ava, tgi sa cattan ordvart la
zona da biagier (p.ex. aclas), dall’‘obligaziun d’‘installar hidrometers.
An tals cass vign fixada ena tariffa pauschala pigl consum d’ava.
Chella fixescha la suprastanza communala da maniera individuala.

Tar bietgs cun provedimaint d’ava privat, tgi én tatgeas alla
canalisaziun, po la suprastanza communala decretar l'installaziun
d’en hidrometer per erueir las taxas per ava persa.

Igls hidrometers vignan furnias digl cumegn e restan an proprietad
da tal. Revisiuns da hidrometers von a gravezza digl cumegn, la
montascha nova vo a gravezza digl proprietari. Igls access agls
hidrometers ston restar libers.

Donns ve da hidrometers, caschunos da privats per negligientscha,
von a gravezza da tals. Schi la misiraziun digl consum d’ava vign
contestada, sto igl hidrometer neir sottamess ad en‘examinaziun
uffiziala. Schi la differenza & ordvart igl cunfegn da toleranza normo,
tenor las indicaziuns dalla Societad svizra dall'industreia da gas e
dallas avas (SsIG/SVGW), von igls costs dall’examinaziun a
gravezza digl cumegn, cass cuntrari a gravezza digl privat.

Art. 13
Dretg da retratga Igl cumegn furnescha da prancepi ava aint igl rom digl consum
normal per bagns immobigliars aint igl territori d’attatg.

Per la furniziun d’ava per scopos commerzials ed industrials scu er
per ulteriours implants cun en grond consum d‘ava dovrigl ena
lubientscha speziala dalla suprastanza communala.

Per la furniziun extraordinaria dad ava, pon neir fatgas
cunvagnientschas spezialas.

Art. 14

Cunsigna d’ava La furniziun d’ava sa drezza tenor la capacitad da prestaziun digl
provedimaint d’ava. Ena pressiun constanta na so betg neir
garanteida. Restricziuns dalla furniziun d’ava per mancanza dad
ava, disturbis da menaschi, cass d’incendis e per oters muteivs
suffiziaints, on da neir acceptos sainza dretg ad indemnisaziun.

